
కేయూరబాహుచరిత్రము








క. అత్యాచారపుమాటలు, నత్యంతస్తుతులుఁ గల్ల లగుట వినవె సాం

     గత్యాన కేల నమ్మెదు, ప్రత్యక్షక్రూర మైనపాము వచనముల్.248

క. మావాక్యంబులు వొందవు, నీవీనులఁ దగినవారి నీతివచనముల్

     భావింపనివారలపై, దైవంబును నలుగు నింత తథ్యము చుమ్మీ.
249

క. అనిపలికి యభిజ్ఞుఁడు మౌ, ననియతుఁ డై యూరకుండెఁ దక్కినవార

     ట్ల నిలిచి రప్పుడు వెండియుఁ, దనుఁ బొగడిన మేనువొంగి తత్క్షణమాత్రన్.

క. ఉరగంబున కచ్చటుసొర, దెరు వెఱిఁగించుటయుఁ జొచ్చి తెలిసి నీళ్ళు చె

     చ్చెరఁ గ్రోలియుఁ జిఱుకప్పల, నెరగొనియును లావువొంది యిచ్ఛానిరతిన్.
251

మ. భయదాకారతఁ బేర్చి దర్దురముల న్భక్షింప నానాఁటికి

     న్లయముం బొంది దశాంశశేషమగుసేనం జూచుచు న్మంత్రులున్

     బ్రియులుం జుట్టును నుండి దూఱ వినుచున్ భేకాధినాథుండు ని

     శ్చయమానాధికచింతఁ బొందుచును బశ్చాత్తాపసంతప్తుఁడై.
252

క. ఉండి భుజంగముఁ గన్గొని, మండూకకులంబు నెల్ల మడియించితి మి

     త్రుండువలె నుండి తగునే, యొండొరులకుఁ గీడుచేయు టుచితమె మనలోన్.
253

చ. అన విని నవ్వుచు న్భుజగ మాతని కిట్లను నీ ప్రధాను లె

     ల్లను గడుఁబాపకర్ములు చలంబున నిన్నును నన్నుఁ బొంద నీ

     కనయవిహీనబుద్ధు లయి కల్లలు ప్రేలిరి గాన వీండ్ర ను

     న్మనిచిన నీకు నాకుఁ గలమైత్రి హరింతురు వక్ర భాషలన్.
254

క. అని పలికి దాని యెదురునఁ, దనుఁ జొరనీ కడ్డుపడిన తన్మంత్రుల నె

     ల్లను ద్రుంచి యంతఁ గతిపయ, దినములలో మ్రింగె వొకఁడు ద్రిక్కకయుండన్.
255

వ. అప్పుడు.
256

మ. తనవా రెల్లరు వోవ నొంటిపడి భీతస్వాంతుఁ డై బొక్కమా

     టున మో మర్ధము దోఁపనున్నతని మండూకాధిపుం జేరి యి

     ట్లనుఁ బా మక్కట యేను నూతిదరి దాహం బొంది కూపెట్టగా

     నను రప్పింపవు నీవు రాజ్యమదఘూర్ణం బైనచిత్తంబుతోన్.
257

క. ఈ జలముపట్టె చూడ మ, హాజగమఁట కప్పప్రువ్వులఁట యందుఁ బ్రజల్

     పూజింప వాని కెల్లన్, రాజఁట యొకకప్ప యట్టి నగవులు గలవే.
258

వ. అని యిట్లు సాహసంబుతోఁ బలికి యాభయదర్శకంబు మఱియును.
259

క. నీపెరిమెలు నా కిప్పుడు, సూపెదవే నగరిలోను జొచ్చి యనుచు నా

		 ఈ పేజీలో చివరి మార్పు 12 అక్టోబరు 2021న 12:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

